Esboniad o dasgau ‘Dadansoddi
a chrynho’

Diagram asgwrn pysgodyn

Yma dengys y dysgwr ddealltwriaeth o’r prif bwyntiau trwy ddewis a dethol y
wybodaeth bwysicaf a’i chategoreiddio’n gryno a threfnus, e.e. gellir cofnodi
ansoddeiriau i ddisgrifio cymeriad penodol ym mhob categori, yna gellir
cofnodi dyfyniadau o’r testun sy’n cyd-fynd &’r ansoddair.

Tabl 25 gair

Yma dengys y dysgwr ddealltwriaeth o’r prif bwyntiau trwy ddewis a dethol
25 gair sy’'n crynhoi’r wybodaeth bwysicaf, e.e. gellir gwneud hyn i grynhoi’r
prif ddigwyddiadau neu deimladau mewn rhan o destun.

3,5,15

Yma dengys y dysgwr ddealltwriaeth o’r prif bwyntiau trwy grynhoi’'r
wybodaeth bwysicaf i 3 dyfyniad pwysig, 5 delwedd a 15 gair allweddol,
e.e. gellir gwneud hyn wrth grynhoi cynnwys cerdd.

Siart llif

Yma dengys y dysgwr ddealltwriaeth o’r prif bwyntiau trwy grynhoi’'r
wybodaeth bwysicaf yn gronolegol er mwyn dadansoddi effaith y naill
ddigwyddiad ar y llall, e.e. gellir gwneud hyn er mwyn crynhoi digwyddiadau
mewn pennod o nofel.

Tabl dyfyniad a digwyddiadau

Yma dengys y dysgwr ddealltwriaeth o’r prif bwyntiau trwy osod y dyfyniadau
yn eu cyd-destun. Rhaid iddo grynhoi manylion am y digwyddiadau a
arweinia at y dyfyniadau, yn ogystal &’r digwyddiadau sy’n dilyn y dyfyniadau.

Grid PMD

Pwrpas y dasg yma yw annog dysgwr i ymateb i ran o destun neu destun
cyfan drwy grynhoi’'r cryfderau/manteision, y gwendidau/anfanteision a'r
agweddau diddorol, e.e. gellir gwneud hyn wrth ddadansoddi cymeriad,
pennod neu nofel gyfan.



